
Rorage

                            Ke kitaabe ri ti i na xannun xaran aanon ya deema. 

O da kaaka xiisan ya safa. A Koni moxo gabe xa oku da ke 

                            kille ya wutu a na me kutande kanma fe. 

                           O anniniye ni na maranmu ku haqillun wuyi ti xiisanu 

                           dantanto i do o dunan ga da me wutu. 

                           Kaaka xiisan kuna a juppen yaa ni O na xara ti o ganni 

                           mukku na faamu ti o lenki haqilu. 

                           O na ti a wa saqa jarunda. 

Sahandaana’

Kaaka kafini o sooninkara yugu saagun ya Lemine ya ni  

leminan saage. A da gollun su dabari a birantaaxun di. 

A janmu ni Dukkure. A ti kuttu ku su ni « Du xoro ». 

A saare Gunbu. Gunbu na kinbakkan ya, o na ti saasa Mali. A  

haaba toxon ni xoloma. 

An ga na i xoloma tagumansana Gunbu an ti ni yugu xoore  

ke be una tan segente ga ni. A mellenmun su yaxi. Xoxonon  

yaxi. Gidanun yaxi. Xoloma kori yaxare kitta Gunbu noxon di. 

Yugu xooren ga na bange duna, a ga na ñi an ga hinki ma an  

ga na saahi, haaban kaara ga na bara an ila, saaxen kaara nta  

ballan a. 

Yaxanbaane ke .toxo kundu a Gunbu.  

Koota baane, xoloma taaxunte, a da killen raga, a daga sigi  

neegen kanma, a ti: 

- N kaawu — n neega  

- Naamu 

- N ke bangaye Gunbu nan ri a wara lenki koota, n  

mellenmun yaxi n xoxonon yaxi, n ma yaxare kita Gunbu. 

Nda ñaaga ti Alla, an na in ku yaxare Gunbu noxon a.

Kaawen taaxunte a da xoloma haayi, a ti: - ha! 

- lenme xoloma, an haayi, yaxare be ga 1i o an da, an kitte  

      la a yi n na kini an a.Ken koota siga yaxannnen 

 baraxaten ya ñi ka xoore ke di. 

A daga garisi Siga yi. A ti: 

- N na Siga ya munda. Neegen taaxunte: 

- xoloma, 

- Ma golle waran a Gunbu. 

- An xooranu koorinu, a do i jooxun faayi an ni sigindi. 

Xoloma: 

- N nta solle noqu tu a xa gunnen di, 

- N nta cakke noqu tu, 

- N nta melle noqu tu. 

Neege: 

- Ken ma xoto, nagaanen wa debe ke di,  

Sokke ga noqu su, nagaanan wa a noqun tu, melle ga noqu su  

nagaanan wa a noqu tu. 

Xunbane, yillen ga na kare, n wa an waJJa do nagaanan batten 

a. 

I wuyi saqa, yillen kare neegan daga sigi nagaana kanma. 

N neegalenmen wa yere, n da an ñaaga ti Alla yi an na sokken 

noqu koyi a yi, a na xesu a na ri. Xa xoloma ni yonkiran li en 

ya. 

A daga do nagaanan batten a, i daga ma i ga kiñeene gunne  

naxaanen a.

Nagaana: 

- xoloma! sokken faayi, an na a xesu. 

- -Nagaanan da i halle koyi. A da i naanun su xata. A daga  

halle, xoloma da kulaaden bayi a saxu gelli suxuba ma 

laxaasara. 

Laxaasaran ga xiri bire be, a da i xedon wutu, a ri kaanu. 

Xoloma: 

- Kaawu, n daga gunnen di de, xa nagaanan bara sokke  

noqun koyinin a.

- -Neegen ma sehe ko. 

Bita hilandi, neegen da yiden ro a kitten di, a da wara do  

nagaanan batte. 

I daga gunnen di. Nagaanan da yitten koyi a yi, a ti ke yaani  

sollen a. A da i halle koyi. Xoloma saxu a xenqe. ma  

laxaasara, a da  i halle koyi a ri kaanundi. A ri sigi neegen  

kanma: 

- Xa ke nagaana ni baataralenmen ya, a bara solle noqun  

koyini in a.:  

- Xoloma, Gunbunkon ga da digaame be ko, len buraaxun  

ya nan xallen a.

- An saraye Gunbu, n ma demi an walia golle yi, ma nta  

     solli kutiye, a do sokki xesiye, an kori ken dabarini! 

